
PNG LNG i wok olsem wanpela han kampani bilong ExxonMobil insait long ko-vensa wantaim:



Dispela hevi bilong COVID-19 long wol i bin kam kamap long Papua Niugini long 2020. Na bikos long dispela hevi, ExxonMobil PNG Limited 
i kamapim sampela wei bilong wok, wanpela bilong ol em ‘island mode’ long protektim ol wokmanmeri we ol i ken stap seif long ples bilong 
wok na mekim wok bilong prodaksen.

Ekseketiv 
toktok



iPNG LNG Envairomentel na Sosel Ripot

Maski planti ol salens na pandemik restriksen i bin kamap, 
Papua Niugini Likwifait Neturel Gas (PNG LNG) Projek i bin 
rekodim bikpela prodaksen yia na nambawan sefti pefomens 
long taim operesen i bin stat, na em i wok long bihainim yet 
ol envairomentel na sosel komitmen insait long Prodaksen 
Envairomentel na Sosel Menesmen Plen.

Wanpela han bilong Exxon Mobil Corporation, ExxonMobil 
PNG Limited (EMPNG) i go pas long mekim wok bilong PNG 
LNG prodaksen fasiliti wantaim ol ko-vensera patna olsem:  
Oil Search Limited, Kumul Petroleum Holdings Limited,  
Santos Limited, JX Nippon Oil and Gas Exploration 
Corporation, Mineral Resources Development Company 
Limited wantaim ol wanwok bilong ol.

Dispela Envairomentel na Sosel Ripot i givim ol toktok bilong 
wanem samting i bin kamap long envairomen na sosel wok 
bilong EMPNG long 1 Janueri – 31 Desemba 2020.

Prodaksen

Long 2020, EMPNG i bin lodim 600 LNG kago bilong en na i 
bin kamapim rekod 8.8 milien ton LNG.  Em i salim moa long 
50 milien ton LNG, na 696 LNG kago em ol i bin salim i go 
long ol kastoma long Asia long taim prodaksen i bin stat.

LNG Plent Marin Teminal

Ol operesen bilong LNG Plent i wok long ron gut, olsem na 
Department of Petroleum long Papua Niugini i givim tok orait 
long senisim sampela samting long wok bilong plent, olsem 
na dispela i lukim prodaksen kepesiti volum bilong 8.5 milien 
ton wan yia, i suruk i go antap long 9.3 milien ton wan yia. 

Wok i pinis nau long Dirio Gas & Power plent tie-in projek 
long LNG Plent, we bai givim pawa i go long ol bisnis na 
komyuniti long Pot Mosbi.

Nesenel kontent

EMPNG i traim long kamapim strongpela pasin bilong  
mekim wok i kamap gut long ol nesenel kontent inisitiv long 
ol stekholda bilong en, long ol eria bilong divelopim wokfos, 
saplaia divelopmen, na mekim ol stratejik invesmen  
long komyuniti.  

Praioriti bilong EMPNG long divelopim wokfos bilong en em 
long groim, divelopim na kamapim ol Papua Niugini sitisen 
husat inap long mekim olgeta wok.

Toksave

EMPNG i kisim nupela  
Menesing Dairekta
ExxonMobil i makim Peter Larden olsem nupela Menesing 
Dairekta bilong EMPNG.

Mr Larden i bin joinim ExxonMobil long Melbourne, 
Australia long 2005 na em i bin holim planti senia-level 
teknikel na supavaisori wok wantaim kampani long 
Australia na United States, United Kingdom na Africa.   
Em i wok wantaim PNG LNG Projek long Melbourne long 
2009 i go inap 2010.  Em i bin holim wok olsem Presiden 
bilong ExxonMobil Canada Limited we em i bin lukautim 
prodaksen, divelopmen na eksploresen intres long Atlantic 
Canada na Western Canada.

Mr Larden i kisim ples bilong Andrew Barry, husat i bin 
EMPNG Menesing Dairekta bipo. Andrew Barry i kisim 
wok nau olsem Vais Presiden bilong Global LNG Marketing 
bilong ExxonMobil long Singapore, na em bai lukautim tu 
wok bilong LNG marketing long ol arapela hap long wol.  
Mr Barry i bin kisim wok bilong go pas long EMPNG long 
2015, na i winim bikpela mak bilong LNG prodaksen, na 
apim nem bilong kampani long sefti pefomens.

Nupela Menesing Dairekta bilong EMPNG, Peter Larden

Long pinis bilong 2020, PNG LNG wokfos em 2784 
wokmanmeri wantaim ol kontrakta. Dispela namba i bin kam 
daun long 3964 long pinis bilong 2019 bihain long wok i bin 
stop long sampela Apstrim eria projek bikos long travel na 
wok ples restriksen kamap bikos long  COVID-19.  Dispela 
namba bilong wokfos long 2020 i bin gat 2539 sitisen bilong 
Papua Niugini, husat i makim 91 pesen bilong wokfos, we 
long 2019, dispela mak i bin stap long 86 pesen.  Namel long 
ol Papua Niugini wokfos, 20 pesen em ol meri, we long 2019, 
dispela mak i bin stap long 17 pesen.  I gat tenpela nupela 
Papua Niugini ensinia long prodaksen operesens long 2020 
wantaim namba tu intek bilong ol greduet ensinia.

Trening na divelopmen bilong ol wokmanmeri i bin gohet 
yet long taim bilong pandemik restriksen, we planti bilong ol 
trening progrem i bin kamap online.  Long 2020, ol i yusim 
samting olsem 87,030 aua bilong trening long moa long 2370 
kos.  Nainti faiv pesen bilong ol lain husat i kisim trening em ol 
sitisen bilong Papua Niugini.

Long 1 Septemba, EMPNG i bin winim wanpela bikpela 
mak tru we long nambawan taim tru, ol kwalifait Papua 
Niugini wokmanmeri yet i bin go pas long mensesim na 
operetim wanpela ful shift.  Dispela i bin karamapim Hides 
Ges Kondisening Plent na paiplain operesens supavaisa na 
kontrol rum, na fil na paiplain teknisen.  Olgeta posisen bilong 
EMPNG Kontrol Rum Teknisen, em ol Papua Niugini sitisen 
i holim, na namel long ol em foapela meri.  Ol teknisen i 
statim trening bilong ol wantaim EMPNG long Operesens na 
Meintenens trening program.

Teti-sikis Operesens na Meintenens teknisesn, sikispela bilong 
ol em ol meri, i kwalifai nau olsem ol Kompetensi Asurens 
Stended asesa.  Long dispela wok, ol asesa i save sekap long 
wok bilong wanpela teknisen long wanpela wok o prosedia 
ol i mekim.  Ol Papua Niugini sitisen i holim klostu long hap 
namba bilong ol wok bilong asesa long EMPNG. 

Ol 27 Junia Teknisen, tenpela em ol meri, long namba faiv 
intek bilong Operesens na Meintenens trening progrem, i 
statim on-the-job trening long LNG Plent long Janueri, bihain 
long ol i bin pinisim 12-mun trening bilong Junia Teknisen 
progrem long Kumul Petroleum Academy.  EMPNG i bin 
welkamim tu ol namba sikis intek bilong ol Operesens na 
Meintenens teknisen treni.  Ol 17 nupela treni i gat favipela 
meri na 12-pela man husat i kisim trening bilong ol long Kumul 
Petroleum Academy.

Long taim ol i pinisim trening, bai ol dispela lain i joinim 198 
Operesens na Meintenens teknisen, 50 long ol em ol meri, 
husat i mekim ol prodaksen wok nau.

Moa long 40 pesen bilong ol Operesens na Meintenens 
teknisen i winim mak na muv i go long narapela Teknikel Level 
long 2020.

Long wankain taim em i givim wok na strongim skil bilong 
ol wokmanmeri, EMPNG i traim long divelopim na yusim 
sevis bilong ol Papua Niugini bisnis – so bai ol i ken sanap 
long strong bilong ol yet na givim moa wok long ol arapela 
manmeri na kontribut i go long ikonomi bilong kantri.  EMPNG 
i spendim moa long PGK15 bilien (USD4.3 bilien) long Papua 
Niugini guds na sevis na i investim samting olsem PGK27 
milien (USD7.7 milien) long ol Papua Niugini bisnis divelopmen 
wok long taim konstraksen i stat i kam inap nau.

Long 2020, ol 15 lenona kampani (Lancos) na 196 non-
Lanco Papua Niugini bisnis i bin givim sevis bilong ol i go long 
prodaksen wok.

Long 2020, EMPNG i bin spendim moa long PGK817.3 milien 
(USD232.9 milen) long ol Papua Niugini bisnis we long 2019 
em i bin spendim PGK755 milien (USD215 milien).  Long 
dispela mani, em i spendim samting olsem 40 pesen long ol 
sevis bilong ol Lanco.  Dispela em i moa long PGK311.4 milien 
(USD88.7 milien) we long 2019 em i spendim PGK239.3 milien 
(USD68.2 milien) long ol sevis bilong ol Lanco.

LNG Plent Operesens Kompetensi Asurens Stended asesas, Appolonia Nabo na Moale Bae

Ol Lanco i wokim sevis bilong rot meintenens, sivil woks, 
transpot sevis bilong ol wokmanmeri, fuel distribusen, 
sekiuriti, katering na leba haia.

Ol Non-Lanco bisnis i givim ol sevis olsem rot meintenens, 
transpot sevis bilong ol wokmanmeri, sekiuriti, freit na  
lojistiks, katering na saplaim kaikai, kastoms kliarens, 
meintenens, seveing, inspeksen na testing, medikol sevis  
na weist menesmen.

Wok bilong EMPNG wantaim Enterprise Centre long las 
tenpela yia i helpim long kamapim strong kepesiti bilong 
tupela Lanco bilong PNG LNG.  Dispela Centre i helpim long 
developim ol Papua Niugini bisnis olsem Nares Engineering 
Limited na Total Waste Management, ol tupela i kisim 
intenesenel setifiket long wok bilong ol na nau ol i kisim ol 
ovasis kontrak tu.

Wantaim helpim bilong EMPNG, Enterprise Centre we Papua 
Niugini Institute of Banking Management (IBBM) i save 
lukautim, i kamap wanpela institusen husat i ken sanap long 
strong bilong en yet.  Centre i kisim moa lain i kam trening 
long bisnis divelopmen sevis, na i givim trening i go tu long ol 
arapela maining na petroleum indastri opereta na ol saplaia 
bilong ol, wantaim ol arapela Papua Niugini bisnis tu.  EMPNG 
i mekim komitmen long lukim olsem dispela Enterprise Centre 
bai i stap strong long longpela taim bihain, olsem na em i 
wanpela ektiv memba bilong IBBM Bod.

EMPNG Komyuniti investment progrem i sapotim sastenabel 
komyuniti na ikonomik divelopmen long edukesen, helt, 
laivlihud sapotlo na jastis, envairomen awenes, kamapim gut 
ol impoten infrastraksa na ol inisitiv ol komyuniti yet i kirapim.

Long 2020, EMPNG i investim PGK8.4 milien (USD2.4 milien) 
long komyuniti long ol kontribusen, sponsasip, in-kind sapot, 
na ol komyuniti-beis projek.  Antap long en, ol i investim 
narapela PGK57.4 milien (USD16.4 milien) long ol lokal 
infrastraksa long infrastraksa takis kredit projek.  EMPNG 
i investim moa long PGK1 bilien (USD285 milien) long ol 
komyuniti inisitiv na ol lokal infrastraksa long taim konstraksen 
i bin stat i kam inap nau.

EMPNG i sainim gen kontrak wantaim ANU Enterprise 
Proprietary Limited long skruim yet wok bilong Komyuniti 
Laivlihud Impruvmen Projek, we ol i bin statim long 2015.  
Dispela projek i helpim long putim mani long poket bilong ol 
pipel na i helpim tu sindaun bilong ol komyuniti long Hides, 
Juni, Nogoli, Angore na Komo.  Projek i givim trening na sapot 
long kain samting olsem nutrisen, fainensel litresi na ol pasin 
bilong wok fama.  I kam inap nau, EMPNG i investim klostu 
PGK17 milien (USD4.8 milien) long dispela komyuniti Projek.  
Long taim Komyuniti Laivlihud Impruvmen Projek i stat, ol 
komyuniti i bin kisim moa long PGK537,000 long ol fres kaikai 
ol i save salim i go long Hides Alliance Group husat i save givim 
katering sevis long Hides Ges Kondisening Plent.

Invesmen long ol komyuniti infrastraksa i gohet yet we long 
2020 ol i sanapim nupela klasrum long Porebada Elementri 
Skul, nupela haus bilong tisa long Kutubu Sekenderi Skul, 
wanpela nupela komyuniti risos senta long Papa Viles, na 
ol nupela haus bilong tisa long Redscar Haiskul na Lea Lea 
Praimeri Skul.

Advancing PNG: Womens Leadership Network, i wok 
long mekim ol wok bilong wimens empawamen progrem. 
ExxonMobil i bin sapotim ol meri long go stap long progrem 
bilong Centre for Development and Population Activities 
Global Women in Management na long taim ol i kam bek, ol i 
bin kamapim dispela Network.  Long 2020, dispela Network 
i kirapim wanpela memba kredit skim wantaim Ambumangre 
Micro Credit Scheme.  Dispela inisitiv bai helpim ol meri long 
moa long 50 komyuniti long kisim mani long mekim ol liklik 
bisnis bilong ol.

Dispela Network i wok bung tu wantaim Helaro Hope 
Association long kamapim Hiri Motu woksop bilong skulim ol 
meri bilong ol nambis ples long pasin bilong wokim ol sospen 
graun.  Ol dispela woksop i bilong holim strong dispela pasin 
tumbuna, na tu, em i sans bilong ol meri long wokim bisnis 
long en.

Presiden bilong Helaro Hope Association, Dobi Isaiah 
(lephan) wantaim ol meri long Motu poteri woksop  
long Porebada

EMPNG i wok long sapotim yet Buk bilong Pikinini long wok 
bilong en long skulim moa pikinini long rit, long taim em i 
kirapim ol komyuniti laibreri na givim ol pikinini buk bilong rit.   

Buk bilong Pikinini i kamapim nupela app bilong lainim 
ol pikinini

Long 2020, EMPNG na Buk bilong Pikinini i kamapim wanpela 
early childhood app em ol Buk bilong Pikinini lening senta bai 
yusim long helpim ol tisa long yusim teknoloji long skulim  
ol pikinini. 

Envairomen
Port Moresby Nature Park i selebretim wanpela bikpela 
mak em i bin winim long taim em i pinisim faiv-yia Head 
Start konsevesen progrem we EMPNG i bin givim mani long 
kamapim.  Dispela wok bung i kamap wantaim University 
of Canberra long Australia, ol papagraun bilong Kikori River 
Catchment Area na ol arapela atoriti long was long ol pik-nus 
trausel (Carettochelys insculpta), o piku.

Dispela progrem i lukim Nature Park lukautim 45 kiau bilong 
trausel.  Ol i bin painim ol kiau long Wau Creek long lower 
Kikori rijon na sevim ol. Ol i plen long kisim i go bek long 
dispela hap long taim ol trausel i gro bikpela.  Long Ogas 2019 
taim sel bilong trausel i winim sais bilong 15 sentimita, ol i 
kisim 15 trausel long dispela progrem i go bek na putim long 
ples bilong ol. 

Long 2020, ol i kisim ol arapela pik-nus trausel em ol i bin 
lukautim long dispela progrem, i go bek long ples bilong ol 
long Wau Creek.  Ol pipel bilong Wau Creek i tok ol tu i laik 
kamapim wankain neseri long lukautim ol piku trausel.

Twenti-tu memba bilong Lake Kutubu Wail laip Menesmen 
Eria Komiti i pinisim las tupela module bilong konsevesen 
trening long saveman bilong ol enimal, Enock Kale.  Dispela 
tupela las module i karamapim ol mamel na diwai.

Tenpela Apstrim eria komyuniti i pinisim risos meping long 
2020 na ol i redi nau long kamapim konsevesen deed bilong 

ol eria bilong konsevesen.  Long mun Julai, ol i kirapim 
wanpela konsevesen komiti bilong Lower Kikori rijon we i gat 
ol komyuniti lida bilong Lower Kikori Delta na ol mausman 
bilong East na West Kikori lokal-level gavman i stap insait.  Em 
i namba wan taim ol komyuniti husat i no bin stap insait long 
Barging Route Waterways Memorandum of Understanding, 
EMPNG i bin sainim wantaim etpela Kikori River wanpisin long 
2010, i tok ol tu i laik givim graun bilong ol nau long sapotim 
wok bilong konsevesen. 

Long pasin bilong daunim ol weist, kain olsem risaikel, na 
daunim mak bilong ol weist i go long Angore Gathering 
System na ol wok bilong stretim gen ol hevi guria i bin 
kamapim.  Long 2020, EMPNG i lukim mak bilong weist i go 
daun long 20 pesen long mak bilong 2019.  Ol i salim moa 
long 60 ton bilong ol olpela bateri long Hides Ges Kondisening 
Plent na LNG Plent sait i go long wanpela Papua Niugini 
fasiliti husat i kisim tokorait long mekim wok bilong risaikel.  
Ol i salim narapela 200 ton weist bilong LNG Plent sait long 
risaikel long 2020, wantaim skrep metal na weist oil.  Ol i salim 
tu samting olsem 215 ton weist oil i go long dispela Papua 
Niugini speselis kontrakta long risaikel long weist oil prosesing 
yunit bilong en.

Ol i tritim samting olsem 60 ton oily weist wara long LNG 
Plent dissolved air flotation yunit na i no bin gat wanpela 
bagarap i bin kamap long kwaliti bilong wara ol i bin rausim.

Ol woklain bilong Head Start konsevesen progrem i putim ol piku i go bek long asples bilong ol long Wau Creek

Sosel

EMPNG i pinisim moa long 70 milien aua bilong wok long taim 
prodaksen i bin stat.  Long dispela taim, LNG Plent i winim 
moa long sevenpela yia bilong wok, we i no gat wanpela Lost 
Time Incident, na wanpela yia we i no bin gat restricted work 
incident. EMPNG i no bin gat wanpela Lost Time Incident inap 
tripela yia na i no gat wanpela bikpela hevi bilong sefti i kamap 
long moa long sevenpela yia. 

Seif Sois progrem bilong EMPNG, i bin stat long 2019, long 
opim tingting bilong ol wokmanmeri long bihainim ol seif 
pasin long ples bilong wok.  Nau i gat 179 Seif Sois kosa, ol 
dispela lain em ol woka husat i bin pinisim trening long stiaim, 
sapotim na strongim ol wanwok bilong ol long bihainim ol seif 
pasin bilong wok long ples wok bilong ol. 

Long 2020, ol helt ektiviti bilong ol wokmanmeri i bin fokas 
long lukautim helt bilong bodi na tingting bilong ol woka long 
taim bilong pandemik restriksen.  Long stopim COVID-19, 
i bin gat ol strongpela sefti lo i kamap we olgeta lain i mas 
werim mask, wasim han oltaim, bihainim pasin bilong gutpela 
haijin, stap longwe long ol arapela manmeri, virtual meeting, 
rivaisim shift rotation, putim pre-kwarentin prosedia, na 
wokim test bilong COVID-19.  Dispela i mekim na EMPNG i 
no gat wanpela COVID-19 keis long ples bilong wok.

Long helpim Papua Niugini long rispon long dispela pandemik, 
EMPNG i bin givim sampela medikol ikwipmen long National 
Department of Health.  Ol i yusim dispela ikwipen long 
kamapim wanpela infekses disis aisolesen fasiliti long Port 
Moresby General Hospital.  Ol volantia bilong EMPNG i 
bin helpim long givimaut ol medikol na pesonel protektiv 
ikwipmen long ol haus sik, na ol helt woka olsem ol nes na 
dokta.  EMPNG i givim kaikai tu long ol fran lain woka na long 
ol helt fasiliti.

Ol woka bilong EMPNG i sapotim National Department 
of Health wantaim ol pesonel protektiv ikwipmen 
bilong ol fran lain helt woka, long daunim hevi dispela 
pandemik i kamapim

Long kamapim gutpela helt long ol komyuniti, EMPNG i  
wok bung wantaim Hela Provincial Health Authority na  
givim nupela sterilaisesen bilding na putim tupela 400-lita  
stim sterilaisesen masin long Tari General Hospital.  
Sterilaisesen bilding na stim sterilaisesen yunit bai inapim 
kepesiti bilong haus sik long tritim moa sikmanmeri bikos 
masin bai hariap long sterilaisim ol ikwipmen na mekim ol  
wok i raun ron hariap.

Long 2020, EMPNG i bin holim 5408 miting wantaim ol 
komyuniti long olgeta hap bilong PNG LNG operesen eria.  
Long ol dispela miting, klostu long 2000 em i fomal miting na 
3400 em ol informal miting wantaim kostu 36,650 stekholda.

Ol komyuniti miting i bihainim ol lo bilong COVID-19 long  
stap seif, na planti bilong ol dispela miting em i bilong 
kamapim awenes long COVID-19. 

Het tisa bilong Papa Priskul, Elder Baga Apoma, i ritim 
toksave bilong COVID-19 em EMPNG i bin givimaut

EMPNG i makim 45 Independens De long Septemba wantaim 
webinar we i lukim ol lokal bikman i toktok long impoten 
kontribusen bilong petroleum indastri long divelopmen bilong 
kantri.  Praim Minista bilong Papua Niugini, Honourable James 
Marape i opim dispela webinar, na em i tok PNG LNG em i 
wanpela bikpela sakses stori bilong dispela yangpela kantri.  
Em i tok amamas tu long ol wokmanmeri bilong EMPNG long 
kontribusen na sevis bilong ol long kantri.

EMPNG i wok gohet yet long strongim wok bilong en 
wantaim gavman na ol komyuniti long Papua Niugini 
long kamapim ol inisitiv we bai strongim ikonomi na sosel 
divelopmen bilong kantri.

Poto kepsen:

Kava	 EMPNG Fil Operesens Teknisen, Petrus Paul na OIMS Kodineta, Wesley Spinder long HGCP

Ekseketiv Toktok	 LNG Plent long nait

Projek hetkwata

ExxonMobil PNG Limited 
Jacksons Parade 

Port Moresby 
National Capital District 

Papua New Guinea

GPO Box 118 
Port Moresby 

National Capital District 
Papua New Guinea

Email pnglngproject@exxonmobil.com

Web www.pnglng.com

Facebook @ExxonMobilPNG1

Twitter @ExxonMobil_PNG

